
















DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día 10  de  xuño  de  2020,  figura  

o seguinte acordo: 

Monte PENA, CRUZ DA AGUIEIRA E SAN MARCOS (expediente 66/78), pertencente aos veciños

da  parroquia  de  GOIÁN  no  termo  municipal  de  SARRIA  e  monte  FARO  (expediente  2/80),

pertencente aos veciños da parroquia de FRIOLFE no termo municipal do PÁRAMO. O 19.12.2019,

ten  entrada  escrito  do  representante  da  comunidade  de  Goián,  achegando  un  acordo  de

deslindamento por avinza practicado entre estas comunidades, en canto ás liñas divisorias que

separan os dous montes, aprobado mediante acto conciliatorio celebrado perante o Xulgado de Paz

do Páramo; xuntan acta do deslindamento, planos topográficos, acta de conciliación levantada no

Xulgado e certificacións de aprobación por parte das comunidades implicadas. Dado traslado do

devandito deslindamento ao Servizo de Montes, o 18.02.2020 emite un informe (núm. 2019/81), no

que se especifican as modificacións de superficie que se producen como consecuencia da avinza,

nos termos que se describen no dito  informe.  O monte PENA, CRUZ DA AGUIEIRA E SAN

MARCOS queda cunha superficie de 141 hectáreas e o monte FARO, cunha superficie de 124

hectáreas. Examinada a documentación presentada, o Xurado, por unanimidade, acorda aprobar o

deslindamento  por  avinza  practicado,  e  proceder  ás  oportunas  modificacións  nos  expedientes

respectivos.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

https://sede.xunta.gal/cve?idcve=56pi3MG1K3




Lucía Belver Quiroga, secretaria do Xurado Provincial de Montes Veciñais en Man
Común de Lugo, CERTIFICO:

Que na sesión celebrada polo xurado provincial o día  9 de outubro de 2023, figura
o seguinte acordo:

MVMC Faro (exp. 2/80), pertencente aos veciños da parroquia de Friolfe, concello do
Páramo. 

− O 11.1.2019 tivo entrada unha proposta, aprobada pola comunidade de Friolfe,
de  deslindamento  parcial  do  seu  monte  con  propiedades  particulares.  A
solicitude foi mellorada o 22.1.2019 e 20.2.2019 tras serlle requirido.

− De acordo co establecido no procedemento regulado polo artigo 54 da Lei
7/2012, de montes de Galicia, o 25.9.2019, previo informe favorable do Servizo
de Montes, publicouse no DOG o anuncio polo que se fixo pública a proposta
de  deslindamento  e  abriuse  o  prazo  de  alegacións  para  o  expediente
1DES_2019. Así mesmo o anuncio foi publicado no concello do Páramo e na
web da Consellería do Medio Rural.

− O 14.11.2019 a comunidade de Friolfe comunicou que non houbo alegacións e 
que se ratifican na proposta inicial. Sobre ela, o 7.5.2021 o Servizo de

Montes emitiu un informe favorable, de acordo co indicado no citado
artigo 54.2

− O 19.9.2023, tras ser advertidos do arquivo do expediente por falta de impulso,
tivo entrada a proposta definitiva, ratificada pola comunidade na asemblea do
28.8.2022, así como a documentación requirida no artigo 54.3.

− O 27.9.2023 o Servizo de Montes elaborou unha memoria na que se especifican
as  modificacións  que  se  producen  como  consecuencia  do  deslindamento.
Segundo a nova cartografía, o monte de  Faro pasa a ter unha superficie de
74,11 hectáreas.

De  conformidade  co  disposto  no  artigo  54.3  da  Lei  7/2012,  no  caso  de  informe
favorable,  unha  vez  ratificado  o  deslindamento  provisional  pola  asemblea  xeral,
darase traslado ao xurado provincial dos acordos alcanzados, o xurado provincial de
montes veciñais en man común ditará resolución aprobatoria do deslindamento.
En vista do anterior, o xurado, por unanimidade, ACORDA aprobar o deslindamento e
proceder  a  realizar  as  oportunas  correccións  no  expediente,  de  conformidade  co
informe elaborado polo Servizo de Montes.

Para que conste, expido este certificado co visto e prace da presidenta do xurado.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

https://sede.xunta.gal/cve?idcve=vOTvgeuHNfY1

